
Pml.nr.277/2024
NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét: Mejreme Memaj,
kryetare, Agim Maligi dhe Rasim Rasimi, anétaré, me bashképunétoren profesionale Qefsere
Berisha, procesmbajtése, né céshtjen penale kundér té pandehurve M1. M1. dhe M2. M2., pér
shkak té veprés penale mos raportimi ose raportimi i rremé i pasurisé, té ardhurave, i dhuratave
ose i dobisé tjetér materiale ose detyrimeve financiare nga neni 437 par.2 té Kodit Penal té
Republikés sé Kosovés (KPRK), duke vendosur pérkitazi me kérkesén pér mbrojtje té
ligjshmérisé té paragitur nga mbrojtési i té pandehurve kundér aktgjykimit té Gjykatés
Themelore né Prishtiné - Departamenti i Pérgjithshém P.nr.2028/2018 té datés 18.05.2022 dhe
aktgjykimit té Gjykatés sé Apelit t¢ Kosovés - Departamenti i Pérgjithshém PA1.nr.1237/2022
té datés 13.02.2024, né seancén e kolegjit té mbajtur mé 15 maj 2024, mori kété:

AKTGIJYKIM

Me miratimin e kérkesés pér mbrojtjen e ligjshmérisé té mbrojtésit té té pandehurve ML1.
M1. dhe M2. M2, ndryshohet aktgjykimi i Gjykatés Themelore né Prishtiné - Departamenti i
Pérgjithshém P.nr.2028/2018 té datés 18.05.2022 dhe aktgjykimit té Gjykatés sé Apelit té
Kosovés - Departamenti i Pérgjithshém PAL.nr.1237/2022 té datés 13.02.2024 dhe bazuar né
nenin 363 par.1 nénpar.1.1 té Kodit té Procedurés Penale (KPP), té pandehurit,

Lirohen nga akuza
E pandehura M1. M1.

Se nga data 1 mars deri me daté 31 mars 2014, né cilésiné e zyrtares sé larté publike edhe
pse ka gené e detyruar té béj deklarimin e pasurisé, té ardhurave, i dhuratave ose i dobisé tjetér

materiale ose detyrimeve financiare nuk ka paraqitur sakté té dhénat e kérkuara né formular
lidhur me paluajtshméring né sipérfage prej 450 m?, gé gjendet né Zonén Kadastrale LI., e bleré
sipas kontratés sé shitblerjes me numér VR.nr... té datés 04.05.2012 dhe e regjistruara né
regjistrat kadastral t¢ Komunés sé G. me daté 27.03.2013, né emér té té pandehurés M1. M1.,

- me ¢ka kishte pér té kryer veprén penale mos raportimi ose raportimi i rremé i pasurisé, té
ardhurave, i dhuratave ose i dobisé tjetér materiale ose detyrimeve financiare nga neni 437 par.2
té KPRK-sé.

| pandehuri M2. M2.

Se nga data 1 mars deri me daté 31 mars 2014, né cilésiné e zyrtares sé larté publike edhe
pse ka gené e detyruar té béj deklarimin e pasurisé, té ardhurave, i dhuratave ose i dobisé tjetér
materiale ose detyrimeve financiare nuk ka paraqitur sakté té dhénat e kérkuara né formular
lidhur me paluajtshmériné né sipérfage prej 450 m?, gé gjendet né Zonén Kadastrale LI., e bleré
sipas kontratés sé shitblerjes me numér VR.nr... té datés 04.05.2012 dhe e regjistruara né
regjistrat kadastral t8 Komunés sé G. me daté 27.03.2013, né emér té bashkéshortes sé tij
Miradije Meha,

- me ¢ka kishte pér té kryer veprén penale mos raportimi ose raportimi i rremé i pasurisé,
té ardhurave, i dhuratave ose i dobisé tjetér materiale ose detyrimeve financiare nga neni 437
par.2 té KPRK-sé.

Shpenzimet e procedurés penale bien né barré té mjeteve buxhetore té gjykatés, kurse e
démtuara, pér realizimin e kérkesés pasuror - juridike udhézohet né kontest civil.

Arsyetim

Vendimi i Gjykatés Themelore

Gjykata Themelore né Prishtiné - Departamenti i Pérgjithshém, me aktgjykimin
P.nr.2028/2018 e datés 18.05.2022, té pandehurit M1. M1. dhe M2. MZ2. i ka shpallur fajtor pér
veprén penale mos raportimi ose raportimi i rremé i pasurisé, té ardhurave, i dhuratave ose i
dobisé tjetér materiale ose detyrimeve financiare nga neni 437 par.2 t¢ KPRK-sé dhe e ka gjykuar
té pandehurén M1. M1. me dénim burgimi né kohézgjatje prej 6 (gjashté) muaj i cili dénim nuk
do té ekzekutohet nése né periudhén kohore prej 1 (njé) viti nuk kryen vepér tjetér penale dhe
dénim me gjobé né shumé prej 1000 (njémijé) €, kurse t&€ pandehurin M2. M2. e ka gjykuar me
dénim burgimi né kohézgjatje prej 6 (gjashté) muaj i cili dénim nuk do té ekzekutohet nése né
periudhén kohore prej 1 (njé) viti nuk kryen vepér tjetér penale dhe dénim me gjobé né shumé
prej 800 (tetéqind) €. Té pandehurit jané obliguar né pagesén e shumés prej nga 50 €, né emér té
paushallit gjygésor dhe shumén prej nga 30 €, né fondin pér kompensimin e viktimave t€ krimit,
kurse e démtuara pér realizimin e kérkesés pasurore juridike éshté udhézuar né kontest civil.

Vendimi i Gjykatés sé Apelit té Kosovés

Gjykata e Apelit e Kosovés - Departamenti i Pérgjithshém, me aktgjykimin
PA1.nr.1237/2022 e datés 13.02.2024, ka refuzuar si té pabazuara ankesén e Prokurorisé
Themelore né Prishtiné dhe ankesén e mbrojtésit té té pandehurve dhe aktgjykimin e gjykatés sé
shkallés sé paré e ka vértetuar.

Kérkesa pér mbrojtjen e ligjshmérisé

Kundér kétyre aktgjykimeve, kérkesé té pérbashkét pér mbrojtje té ligjshmérisé, kané
paraqgitur mbrojtési i té pandehurés M1. M1., avokati Ibrahim Dobruna nga G. dhe i pandehuri
M2. M2., pér shkak té shkeljeve esenciale té dispozitave té procedurés penale, shkeljes sé ligjit
penal dhe shkeljeve tjera té dispozitave té procedurés penale kur kané ndikuar né ligjshmériné e
vendimit gjygésor, me propozim gé Gjykata Supreme e Kosovés, té aprovoj si té bazuar kérkesén
pér mbrojtje té ligjshmérisé, aktgjykimet e kundérshtuara té anulohen dhe Iénda té kthehet né
rigjykim né gjykatén e shkallés sé paré.

Mendimi i Zyrés sé Kryeprokurorit té Shtetit

Zyra e Kryeprokurorit té Shtetit e Kosovés, me shkresén KMLP.11.nr.154/2024 e datés
07.05.2024, ka propozuar gé kérkesa pér mbrojtje té ligjshmérisé té refuzohet si e pabazuar.

Pretendimet e paragitura né kérkesé

Né kérkesén e paragitur pretendohet pér shkelje té ligjit penal, megé veprimet e té
pandehurve nuk pérbéjné elementet e kérkuara té veprés penale pér té cilén té pandehurit jané
shpallur fajtor dhe jané dénuar nga ana e dy gjykatave té instancave mé té uléta gjyqgésore.
Konkretisht mungon elementi esencial i késaj vepre penale, pérkatésisht nuk éshté manifestuar
dashja e té pandehurve pér kryerjen e veprés penale dhe sikur gjykata e shkallés sé paré té
verifikonte dhe t€ merrte né konsiderim mbrojtjen e té pandehurve, por edhe provat e tjera té
administruara gjaté shqyrtimit gjyqgésor, do té nxirrte pérfundime té kundérta dhe me kété té
pandehurit nuk do té i shpallte fajtor, por do té i lironte nga akuza pasi qé veprimet e tyre nuk
pérbéjné vepér penale. Né té njéjtén ményré éshté vepruar nga ana e gjykatés sé shkallés sé dyté
e cila gjaté procedurés ankimore nuk ka trajtuar né ményré té duhur pretendimet ankimore dhe
nuk ka paraqitur arsyetim té ploté dhe té garté pérkitazi me faktin se veprimet e té pandehurve
nuk kané paragitur vepér penale.

Né kérkesén e paraqgitur jané theksuar edhe njé mori pretendimesh tjera, mirépo té njéjtat
pér shkak té natyrés sé vendimit t&¢ marré nga ana e Gjykatés Supreme té Kosovés nuk jané
pérshkruar dhe as nuk jané trajtuar tutje pér shkak té relevancés sé tyre.

Gjetjet e Gjykatés Supreme té Kosovés

Gjykata Supreme e Kosovés né seancén e kolegjit shqyrtoi shkresat e 1éndés né kuptim té

nenit 435 par.1 lidhur me nenin 436 par.1 té Kodit té Procedurés Penale (KPP) dhe pas vlerésimit
té pretendimeve né kérkeseg, gjeti se:

- kérkesa e pérbashkét pér mbrojtje té ligjshmérisé éshté e bazuar.

Duke u bazuar né shkresat e késaj ¢éshtje penale dhe né provat e administruara né kété
céshtje penale del se aktgjykimet e kundérshtuara jané marré né shkelje té ligjit penal nga neni
385 par.1 nénpar.1.1 té KPP-sé, pasi gé vepra pér té cilén té pandehurit jané shpallur fajtor dhe
jané dénuar nuk pérbén vepér penale. Pra, provat e administruara nga ana e dy gjykatave mé té
uléta gjygésore jané interpretuar né ményré té gabueshme dhe rrjedhimisht jané nxjerr
konkludime té gabuara, dhe até né dém té té pandehurve, andaj, kjo e bén t& mundur ndryshimin
e aktgjykimeve duke e vendosur kété céshtje né ményré meritore.

Gjykata e shkallés sé paré té pandehurit i ka shpallur fajtor pér shkak té veprés penale mos
raportimi ose raportimi i rremé i pasurisé, té ardhurave, i dhuratave ose i dobisé tjetér materiale
ose detyrimeve financiare nga neni 437 par.2 t&¢ KPRK-sé, duke pérshkruar né dispozitivin e
aktgjykimit t& saj se: “...nuk kané paraqitur sakté té dhénat e kérkuara né formular lidhur me
paluajtshméring né sipérfage prej 450 m?, gé gjendet né Zonén Kadastrale LI., e bleré sipas
kontratés sé shitblerjes me numér VR.nr... té datés 04.05.2012 dhe e regjistruara né regjistrat
kadastral t¢ Komunés sé G. me daté 27.03.2013.

Gjykata Supreme e Kosovés né térési pajtohet me konkludimet e nxjerra nga dy instancat
gjyqésore se né rastin konkret sipas asaj gé ceket né dispozitivet e aktgjykimit té shkallés sé paré
nuk rezultojné té jené kontestuese rrethanat se:

- té pandehurit kané gené zyrtar té larté publik (M1. M1. — drejtoresh e administratés
dhe Pérkrahjes né KQZ, kurse M2. M2. —kryeshef i AKK);

- se té njéjtit kané pasur detyrim ligjor té deklarimit té pasurisé sé tyre né AKK;

- se me rastin e plotésimit té formularit pér deklarim té pasurisé pér vitin 2013 nuk
kané paragitur paluajtshmériné né sipérfage prej 450 m?, gé gjendet né Zonén
Kadastrale LI., e bleré sipas kontratés sé shitblerjes me numér VR.nr... té datés
04.05.2012 dhe e regjistruara né regjistrat kadastral t¢ Komunés sé G. me daté
27.03.2013.

Mirépo nga kéto rrethana, ashtu si¢ éshté pretenduar edhe né kérkesén pér mbrojtje té
ligjshmérisé, del se kontestuese éshté fakti se pérmes kétij deklarimi té paraqitur né ményré jo té
sakté (si¢ éshté pérshkruar né dispozitiv té aktgjykimit) a ishin pérmbushur elementet e veprés
penale né fjalé dhe se deklarimi jo i sakté i pasurisé a ishte béré me géllim té deklarimit té
rrejshém pér té fshehur pasurén apo ishte si rezultat i informacioneve té pamjaftueshme té té
pandehurve lidhur me deklarimin e pasurive sipas formularit pér deklarim té pasurisé,
pérkatésisht a ishte plotésuar aspekti i dashjes sé té pandehurve gé pérmes deklarimit té rremé té
mos paragesin kété pasuri né formularin e deklarimit té pasurisé sé tyre dhe se ishin pikérisht
kéto dy aspekte gé kané béré dallimin mes interpretimit té béré nga gjykata e shkallés sé paré
dhe té cilin konstatim e kishte pranuar edhe gjykata e shkallés sé dyté né njérén ané dhe Gjykatés
Supreme té Kosovés né anén tjetér.

Fillimisht né kété céshtje penale éshté e nevojshme analiza e dispozités sé nenit 430 par.2
té KPRK-sé e cila ka pércaktuar se: “Cdo person, i cili sipas ligjit &shté i detyruar té béjé
deklarimin e pasurisé, té té ardhurave, té dhuratave, té dobisé tjetér pasurore ose té detyrimeve
financiare, i cili bén deklaraté té rreme ose nuk paraget té dhénat e kérkuara né deklaraté...”

Nga leximi i1 késaj dispozite dhe pérshkrimi i dispozitivit té aktgjykimit té gjykaté sé
shkallés sé paré vérehet njé pagartési e interpretimit té késaj dispozite pasi qé dispozita ligjore
éshté e formuluar duke pércaktuar veprimin né dy forma alternative té kryerjes sé veprés penale
dhe até: bén deklaraté té rreme ose nuk paraget té dhénat e kérkuara né deklaraté, kurse né
dispozitiv té aktgjykimit té gjykatés sé shkallés sé paré éshté pérshkruar njé formé e cila nuk
éshté e pérfshiré né dispozitén ligjore, pra me kété rast né fakt éshté rishkruar dispozita ligjore
duke shtuar edhe formén e treté alternative e késaj vepre penale, pérkatésisht mos paraqgitjen e
sakté e té dhénave né formularé.

Pértej késaj, sipas vlerésimit té Gjykatés Supreme té Kosovés, gjykatat e dy instancave mé
té uléta gjyqgésore elementet e késaj vepre penale do té duhej interpretuar né térésiné e saj,
pérkatésisht né elementet e saj objektive dhe subjektive dhe té cilat duhet té pérmbushen né
ményré kumulative dhe jo né ményré fragmentare, si¢ jané interpretuar nga ana e gjykatave té
dy instancave mé té uléta gjygésore. Andaj, fillimisht éshté e réndésishme té pércaktohen
elementet e késaj vepre penale dhe mé pas té konstatohet se a jané pérmbushur apo jo elementet
e kérkuara. Si¢ u tha né pjesén e epérme té kétij aktgjykimi dhe duke u bazuar né shkresat e késaj
céshtje penale, konkludimet e nxjerra nga dy instancat gjygésore se né rastin konkret sipas asaj
gé ceket né dispozitivin e aktgjykimit té shkallés sé paré nuk rezultojné té jené kontestuese
rrethanat objektive té rastit dhe até se: té pandehurit kishin detyrim ligjor deklarimin e pasurisé
dhe nuk kishin deklaruar paluajtshmériné né sipérfage prej 450 m?, gé gjendet né Zonén
Kadastrale LI., e bleré sipas kontratés sé shitblerjes me numér VR.nr... té datés 04.05.2012 dhe
e regjistruara né regjistrat kadastral té Komunés sé G. me daté 27.03.2013. Mirépo nga kéto
rrethana, ashtu si¢ éshté pretenduar edhe né kérkesén pér mbrojtje té ligjshmérisé, del se
kontestuese jané rrethanat subjektive pérkatésisht fakti se a ishte géllimi i té pandehurve
deklarimi i rremé i pasurisé dhe ishte pikérisht ky aspekt gqé béri dallimin mes interpretimit té
béré nga gjykata e shkallés sé paré dhe té cilin konstatim e kishte pranuar edhe gjykata e shkallés
sé dyté né njérén ané dhe Gjykatés Supreme té Kosovés né anén tjetér.

Sipas vlerésimit té Gjykatés Supreme té Kosovés elementet e kérkuara sipas dispozités
ligjore té nenit 430 par.2 t¢é KPRK-sé duhet té kené referencé né Ligjin nr.04/L-050
pér Deklarimin, Prejardhjen dhe Kontrollin e Pasurisé té Zyrtaréve té Larté Publik dhe
Deklarimin, Prejardhjen dhe Kontrollin e Dhuratave pér té gjithé Personat Zyrtaré, kurse né
nenin 17 éshté pércaktuar se “Kushdo qé shkel detyrimet e pércaktuara me kété ligj, qé nuk jané
vepra penale, zyrtari i larté béné kundérvajtie dhe dénohet”. Kurse nga pérshkrimi ligjor
rezulton, se pér mos deklarim apo deklarim té pasakté té pasurisé, té pérfituar né ményré té
ligjshme, nga neglizhenca e deklaruesit, paraget veprim té kundérligjshém, por nuk térheq
pérgjegjési penale. Intenca e kétij neni éshté inkriminimi i zyrtarit publik vetém po gé se pasuriné
nuk e ka deklaruar fare apo e ka deklaruar rrejshém dhe né asnjé rrethané pasuriné té cilén e ka
realizuar né ményré té ligjshme. Pér mé tepér, né rastin konkret gjykata e shkallés sé paré nga

provat e administruara ka konstatuar se pasuria né fjalé éshté bleré pérmes kontratés sé shit-
blerjes e vértetuar né Gjykatén Komunale né Prishtiné, kurse pagesa ishte béré pérmes transferit
bankar nga blerésja — tani e pandehura M1. ML1. tek shitési D. Z.. Ashtu gé kéto fakte e béjné né
térési té besueshme edhe deklarimin e té pandehurve se nuk kishin pasur pér géllim fshehjen e
késaj pasurie e aq mé tepér gé e pandehura M1. M1. kishte paraqitur kérkesé me shkrim né
Komunén e G. pér té regjistruar kété proné né emér té saj e qé kéto fakte né térési e provojné se
géllimi i té pandehurve nuk ishte mos paraqitja e késaj prone né formularin e deklarimit té
pasurisé sé tyre, megeé i saj ishte si rezultat i pérfitimit té ligjshém té saj.

Gjykata Supreme e Kosovés vleréson se, sikur géllimi i ligjdhénésit té ishte qé ¢do mos
deklarim té pasurisé ta konsideronte vepér penale, nuk do e pérdorte shprehjen “ nése nuk €shté
vepér penale “ dhe nuk do parashihte dénime pér kundérvajtje, ngase nuk mund veprimi i njéjté
té jeté edhe kundérvajtje edhe vepér penale. Deri tani, né asnjé rast, pér mos deklarim té pasurisé
apo deklarimit jo té sakté, nuk jané iniciuar procedura pér kundérvajtje si¢ e parasheh ligji, pse
po ekzistuakan kéto dispozita ndéshkuese pér kundérvajtje.

Veté fakti se neni 17 i Ligji nr. 04/L-050, ka paraparé dispozita ndéshkuese pér
kundérvajtje, duke i pércaktuar sakté edhe gjobat, shpien né pérfundim té garté dhe lehtas té
kuptueshém se “mos deklarimi apo deklarimi jo i sakté i pasurisé e cila éshté e pérfituar né
ményré té ligjshme” éshté vetém kundérvajtje. Sikur qéllimi i ligjdhénésit té ishte: qé si pasuriné
e fituar né ményré té ligjshme edhe até té paligjshme té pa deklaruar apo té deklaruar né ményré
jo té sakté , ta sanksiononte si vepér penale, nuk do parashihte kundérvajtje pér mos deklarim té
pasurisé, por do i rregullonte vetém procedurat por jo edhe dispozitat ndéshkuese pér
kundérvajtje, pastaj neni 430 i KPRK-sé do ishte ndryshe i strukturuar, dm.th. do pérmbante
paragraf t€ posacém, pér pasurin e padeklaruar dhe té pérfituar me abuzim dhe paragraf té
posacém pér pasuriné e padeklaruar apo té deklaruar né ményré té pa sakté, por té fituar né
ményré té ligjshme, ngase né aspektin penal, nuk mund té kené té njéjtin status si pasuria e
ligjshme si ajo e paligjshme e pa deklaruar.

Né pérmbyllje té& kétij aktgjykimi, Gjykata Supreme e Kosovés shpreh shgetésimin e saj
pérkitazi me standardin e aplikuar sé pari nga ana e Prokurorisé sé Shtetit e mbéshtetur pastaj
nga ana e dy gjykatave té dy instancave mé té uléta gjyqgésore, té cilat pérdorén njé standard
minimal dhe gé veprimet e té pandehurve i cilésuan si veprime gé pérbéjné vepér penale dhe até
pa njé vlerésim dhe analizé t& miréfillté dhe gjithépérfshirése té provave gé ishin né shkresat e
Iéndés dhe njékohésisht duke béré interpretim té gabuar té ligjit penal. Me kéto veprime del se
jané shkelur rregullat bazike té prezumimit té pafajésisé té garantuara pérmes mekanizmave té
brendshém neni 31 par.5 i Kushtetutés sé Republikés sé Kosovés dhe neni 3 i KPP-sé, meqé
gjykata me rastin e vendosjes éshté e obliguar qé té provoj té gjitha faktet né ményré té
gjithanshme dhe té pa kontestueshme, né favor dhe disfavor té té pandehurit, e posacérisht kété
duke e ndérlidhur me parimin e prezumimit té pafajésisé dhe parimin in dubio pro reo, se
médyshjet lidhur me ekzistimin e fakteve té réndésishme pér ¢éshtjen ose pér zbatimin e ndonjé
dispozite té ligjit penal interpretohen né favor té té pandehurit dhe té drejtave té tij, kurse né
ndérlidhje té késaj po ashtu duke pasur parasysh faktin se t€ gjitha argumentet g€ jané “in peius"
ndaj té akuzuarit duhet té vértetohen me siguri té ploté pérkatésisht pértej dyshimit té arsyeshém

dhe nése nuk arrihet njé dicka e tillé duhet konsiderohen se nuk ekzistojné kurse pér argumentet
gé jané “in favorem” ndaj té akuzuarit merren se ekzistojné edhe atéheré kur jané vértetuar me
probabilitet, si dhe pérmes mekanizmave té jashtém KEDLNj dhe GJEDLN] e sé ndértuar pérmes
vendimeve té saja: Minelli & Zvicrés, Murray & Britanisé sé Madhe, Tefler & Austrisé, Lavents
& Letonisé, etj., né té cilat vendime réndési vendimtare i kushtohet parimit té prezumimit té
pafajésisé, pérkatésisht kérkesés qé kryerja e detyrave nga ana e anétaréve té njé gjykate nuk
duhet té filloj me idené e paracaktuar se i akuzuari ka kryer veprén penale pér té cilén akuzohet,
barra e provés i takon prokurorit dhe ¢do dyshim duhet té jeté né favor té akuzuarit.

Nga té gjitha kéto, Gjykata Supreme e Kosovés, vleréson se aktgjykimi i gjykatés sé
shkallés sé paré éshté pérfshiré me shkelje té ligjit penal dhe té cilat shkelje nuk jané ménjanuar
nga ana e gjykatés sé shkallés sé dyté e cila vendosi sipas mjetit té rregullt juridik dhe
njékohésisht pretendimi i mbrojtésit té té dénuarit i paraqitur né kérkesé ishte i bazuar, andaj pér
kété arsye u vendos gé konform nenit 438 par.l nénpar.l.l té KPP-sé aktgjykimet e
kundérshtuara té ndryshohen si né dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr. 277/2024, mé 15 maj 2024

B.profesionale, Kryetarja e kolegjit,
Qefsere Berisha Mejreme Memaj

